MINUTI  

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 2

L-Erbgħa, 24 ta' Novembru, 1999.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-7.10 p.m. 

PREŻENTI

L-Onor. Leo Brincat, l-Onor. Charles Buhagiar, l-Onor. John Dalli, l-Onor. Charles Mangion, l-Onor. Carmelo Mifsud Bonnici, u l-Onor. Francis Zammit Dimech kienu preżenti.

MINUTI

Il-Minuti tal-Laqgħa Nru. 1 li saret fis-26 ta' Lulju, 1999 kienu konfermati.

DISKUSSJONI DWAR IL-PROĠETT TA' MANOEL ISLAND U TIGNE` 

Iċ-Chairman informa lill-Kumitat li kien irċeva tliet ittri, waħda mingħand il-Prim Ministru fejn fiha ġie nominat l-Onor. Francis Zammit Dimech bħala membru fuq il-Kumitat skond subartiklu 3 (6) ta' l-Att dwar it-Trasferiment ta' Artijiet tal-Gvern; l-oħra mingħand il-Kap ta' l-Oppożizzjoni fejn fiha ġie nominat l-Onor. Charles Buhagiar skond l-istess subartiklu; u l-oħra mingħand l-Onor. Charles Mangion fejn fiha talab li l-Onor. Charles Buhagiar "ikun il-membru sostitut minfloku bil-vot biex jagħti l-vot tiegħu fix-xogħol tal-Kumitat".

Il-Kumitat laqa' t-talba ta' l-Onor. Mangion.

Iċ-Chairman informa lill-Kumitat li dawn il-laqgħat kellhom jiġu traskritti. 

Fuq talba ta' l-Onor. Charles Buhagiar il-Kumitat qabel li b'riferenza għal artiklu 5 tal-kuntratt - Peaceful and Vacant Possession - il-Ministru kellu jissottometti lista ta' min se jiġi offrut post alternattiv. 

Fuq talba ta' l-Onor. Buhagiar il-Kumitat qabel li l-Ministru jissottometti breakdown ta' l-ispiża ta' Lm6 miljun, kif se tiġi distribwita fuq diversi xogħlijiet infrastrutturali, u jagħti ndikazzjoni ta' meta se jinbeda x-xogħol. 

Fuq talba ta' l-Onor. Buhagiar il-Kumitat qabel li l-Ministru għandu jissottometti  dokumentazzjoni li turi: il-pożizzjoni kif kienet fl-1991 l-ewwel darba li ħareġ id-development brief, id-differenza bejn l-1991 u l-1998, u dik bejn l-1998 u l-1999.

Fit-8.10 p.m. bdiet id-diskussjoni fuq il-kuntratt artiklu artiklu.

Fuq proposta taċ-Chairman il-Kumitat qabel li x-schedules u l-annexes għandhom jifformaw parti integrali mill-kuntratt u għalhekk għandhom jitqiesu li jkunu ġew approvati ma' l-artiklu rilevanti.   Fl-aħħar tad-diskussjoni terġa' titqiegħed il-mistoqsija fuq il-kuntratt kollu. 

Preamble

Fuq talba ta'  l-Onor. Buhagiar il-Kumitat qabel li l-Ministru jissottometti programm dwar kif qed jipproponu li jagħmlu l-phasing tal-proġett il-MIDI consortium.

Il-preamblu ġie approvat. 

ARTICLE ONE - Grant of Emphyteutical Concession

Il-Kumitat stieden lill-Perit Vincent Cassar, il-Perit John Sciberras, u n-Nutar Vincent Miceli jieħdu parti fil-Kumitat ħalli jwieġbu għal xi mistoqsijiet jew osservazzjonijiet li jistgħu jsirulhom mill-Membri tal-Kumitat. 
Artiklu 1 ġie approvat.

Fid-8.47 p.m. il-Kumitat aġġorna għal nhar it-Tlieta, 30 ta' Novembru, 1999.

